
fouuent ce nom Francois, Frangois: & faifans voir
qu'ils auoiét pris va fingulier plaifir en cette action.
L'vn des Sauuages de la Cabane fe mit 2 dire que fi
le Sauuage qui a tué le [255 i.e., 155] Frangois dernier
mort eftoit de leur nation qu’il auroyent prié le Capi-
taine des Frangois de le faire mourir voulat déner
vne preuue de I'amour qu'il portoit a tous les Frégois.
Enfin les Peres retournerent a dix heures du foir bien
ioyeux, & comme ie demandois au Pere Brebeuf s'il
n’eftoit pas bien content d’auoir fi bien conclud la
iournée: helas! dit-il, ie viendrois tout exprés de
France, & trauerferois tout 1'Ocean pour gagner vne
petite ame a2 N. Seigneur.

I1 m’adioufta que le Pere de I'enfant s’appelloit la
Grenouille, alors ie le cognus fort bien, c’eft vn Capi-
taine des Algonquains; il nous eft venu voir, ie luy
ay quelquefois parlé de Dieu, i'en fais mentid cy-
deflus: c’eft luy qui me demandoit combien ie vou-
lois d’enfans, & qui s’eftonna quand ie luy repartis
que nous en voulions vingt, & bien dauantage [256
i.e., 156] quand nous les pourrions nourrir.

Au refte, c’eft chofe eftrange combien les Sauuages
font addonnés a I'yurongnerie, nonobf{tit les defenfes
du fieur de Champlain, il y a toufiours quelqu'vn qui
leur traite, ou vend quelque bouteille en cachette: fi
bien qu’'on ne voit qu'yurongnes hurler parmy eux,
{e battre & fe quereler. Le Truchement m’a dit que
les Sauunages de la nation de celuy qui eft prifonnier
au fort pour auoir tué ce Frangois, luy reprochoiét
que c'eftoit I'eau de vie, & non ce Sauuage, qui auoit
comis ce meurtre; voulant dire qu'il eftoit yure
quand il fit ce coup: Tiens ton vin & ton eau de vie
en prifon, difent-ils, ce font tes boiffons qui font tout
le mal, & non pas nous autres. Ils penfent s'eftre



